
Dal Vangele do San Jan:  

Tomesc ti á respognü ai apostui che â odü Gejú ressorí: Sc’i ne vëighi nia les ferides di agüs 

te sües mans y sc’i ne pò nia mëte mi dëit tl büsc di agüs y mia man te so costà, ne crëii nia. 

Otedé do ê sü discepui indô abinà adöm, y Tomesc ê laprò. Dailò é gnü Gejù - les portes ê 

stlütes pro - é jü amesa ëi ite y à dit: Pêsc a os! Spo àl dit a Tomesc: Tëgn ca to dëit, chilò é 

mies mans! Tëgn ca tüa man y mëtela te mi costà, y ne stè a ester descredënt, mo credënt! 

Tomesc ti à respognü: Mi Signur y mi Dî! Gejù ti à dit: Deache te m’as odü, crëieste. Beâć é 

chi che ne vëiga nia y crëi impò.  

 

 

 

 

 

 

 

 Letöres dla 3. domënia de Pasca: 

Edema liturgica dai 03.04. ai 10.04.2016 

2016 Ora Mëssa 

DOMËNIA      03.04. 

BLANCIA 

dla Misericordia divina 

(indulgënza plenaria) 

9.30 

10.00 

 

 

 

Corona 

Gran Mëssa    

 families de Sefl Rubatscher 

 aniv. + Florian Plazza 

 aniv. + Otto Planatscher 

 + Milio Rubatscher 

LÖNESC          04.04. 

Anunziaziun de Maria 

10.00 s. Mëssa  en onur de s. Maria 

         + Iarone Agreiter 

MERTESC      05.04.   

MERCUI         06.04. 7.25 s. Mëssa di scolars   

           ++ Vinzenz y Iule Sottrovisch 

JÖBIA             07.04.   

VENDRES      08.04. 7.25 s. Mëssa        

 ++ Pire y Maria Irsara, Ciampidel 

SABEDA         09.04. 

s. Ciascian y s. Vigile 

18.30! s. Mëessa prefestia        

 + Carlo Rubatscher 

DOMENIA     10.04. 

3ª domënia de Pasca 

Kassian-Vigiliussonntag 

oferta Univ.Cat.Milan 

9.30 

10.00 

Corona 

Gran Mëssa por la comunité 

 families Rubatscher, Fornela 

 



 

 

 

 

Informaziuns y terminns 

 

En mercui, ai 6 de aurì vëgnel tignì dales 17.00 tl Salf di stüdafüch a  San Martin na sëra 

d'informaziun por i aministradus dles ploanies. Invià è i proi, i presidënc dles ploanies, y 

düc chi che à surantut laurs de aministraziun tla ploania. Siur M. Mitterhofer, diretur dl ofize 

de aministraziun dla Diozeja, portarà dant infos che reverda l'aministraziun dles ploanies. 

Le Sorvisc ai Jogn, en colaboraziun cun le cunsëi de formaziun da Badia y l Raiun Sozial, 

inviëia a en referat sön sostanzes psicoatives (droghes). Le referat vëgn tigní en jöbia ai 

07.04.16 dales 19.30 tl zënter dla jonëza y dla cultura SAJ.UN (tla ciasa dl cultura) a La Ila. 

Tres i referënc d “La Strada” ciafa i partezipanc informaziuns importantes te chësc ciamp.  

Referat: L‘ Stat Islamich (IS), spligaziun dla situaziun tla Siria, Irak, Iran y les 

conseguënzes por l’ Europa en jöbia, ai 14 de aurí 2016 sön Badia,  Ciasa J.B. Runcher, dales 

20,00·cun Curt Covi da Sanciana; ël é n espert de terorism co laora tl’ Université de Kiel. Al 

nes spligará sciöche al é gnü a s'l dè l' Stat Islamic, ciodiche che l’ IS ciafa tres plö sostëgn 

dai foreign fighters, ci conseguënzes che l’ IS pó avëi por nos. L' espert ciararà da splighé la 

storia di ultimi 10 agn tla Siria-Irak-Iran. Presënt sará ince siur Degan Iaco Willeit che tolará 

posiziun sön la chestiun dl islam. La sëra vëgn moderada da Diego Clara. 

Geniturs afidatars i ves chiriun! Ti dé a mituns n secundo daciasa - Sera de informaziun 

organisada dala Comunité Comprensoriala Val de Puster/Raiun Sozial Val Badia sura 

l'afidamënt familiar. Al vëgn chirí pers maridá o che vir adöm o ince porsones singoles, cun o 

zënza mituns, che tól sö mituns y i acompagnëia por n toch de so tru. Co podess pa ciaré fora 

na situaziun de afidamënt familiar? Ci compic y ciünes é pa les ghiranzes por gní geniturs 

afidatars? Domandes a chëres che al ti vëgn dé resposta en mertesc ai 5 de aurí dales 20.00 tla 

biblioteca te Istitut Ladin Micurá de Rü. Düc é dër bel inviá 

La Jonëza da Paur da San Martin de Tor ves inviëia al Bal dla Jonëza da Paur che vëgn tigní 

ai 9 d‘aurí tl tl gran salf da San Martin. Al mët man dales 20.30. Por devertimënt y aurela cörta 

fistidiëia dal vi le grup “die jungen Pseirer” dales 21.00 inant. Tolésse cun os om/fomena, 

compagn/a, cherstian/a y gnide a balé dal Bal dla Jonëza da Paur da San Martin. 

L’KVW-La Ila organisëia n curs por geniturs, de 3 incuntades, n mertesc ai 12, 19 y 26 

d’aurì, dales 9 – 12. Tema: Por na bona armonia te familia; con l’referënt Roland Feichter. 

Info y iscriziun al tel. 0471847200 

Presentaziun: Le Museum Ladin Ciastel de Tor inviëia ala presentaziun dl liber ”Catarina 

Lanz”. de Lois Craffonara y Helga Dorsch en sabeda ai 16 d’aurí ales 17 tl salf dles 

manifestaziuns d’Al Plan de Mareo. Chësta publicaziun è na gran inrescida sura la vita de 

Catarina Lanz. La moderaziun è de Diego Clara cun l’acompagnamënt musical dla musiga 

d’Al Plan.  



 
 
 
 
 

Cun osta sotescriziun sön la detlaraziun dl davagn o söl mod. CU (Certificazione Unica) 

podëise destiné le 8 por mile dla cuta ala Dlijia Catolica. Cun chisc scioldi pó la Dlijia finanzié 

le mantignimënt di proi, ativités pastorales dles diozejes, contribuc por le restaur y la 

costruziun de dlijies, por la Caritas, por les Misciuns, por proiec de formaziun y de aiüt tl erzo 

monn y d‘ater. Implü pól gní destiné cun osta sotescriziun le 5 por mile dla cuta a 

organisaziuns catoliches soziales de nosta diozeja. Chi che n’á nia bria da presenté la 

detlaraziun dl davagn (pensioná) pó le fá implin fora le formular prestampé che é da ciafé apé 

de dlijia y che é da dé sö tla coperta aposta pro la Posta.  

COMUN - CHERTA DA LITÉ TIMBRADA 18 IADI - Chi che á la cherta da lité timbrada 

18 iadi – (ciarè ia dedô - lerch por zertifiché la litaziun) déss se presentè te Comun (Ofize 

anagrafich) a s'ún lascè fà na nöia y dé jö la cherta da lité da denant. Ai 17 de aurì 2016 éle 

preodü en Referendum. Inće chi che s'l'à pordüda déss passè te Comun a s'ún lascè fà na 

nöia. Les chertes suradites vëgn fates tl'edema dan la lita. 

Mësses a Rina: Dedol. 19.30 Jöbia 7.25 Sab 19.30 ! Dom 8.30 

Mësses a San Martin: Dedol. 19.30 Jöbia 7.30 Sab 18.30  Dom 9.30 

 

04.04 - 09.04 Marc - Tom - Sara - Emily 

10.04.2016 Natalie - David - Tobias T. - Elisa 

 

09.04.2016 Patrizia Winkler 

10.04.2016 Martina Rubatscher 

______________________________________________________________________________ 

I periun por i pici paurs – por 

reconescimënt de so laur y por prisc 

onesć.  

I periun por i cristians dl Africa ti 

conflic politics-religiusc. Che ai 

pois ester testimoni dl amur de 

Gejú.  


